
1. Пред да започнеме 
 
Пред да започнете со користење на апликацијата Ви препорачуваме да 
издвоите 15 до 20 минути и да поразговарате со Вашето дете, околу тоа, за 
кои се содржини на интернет е заинтересирано, какви веб сајтови сака да 
посетува, ... 
Потоа, пронајдете такви веб сајтови и направете список на сајтови за кои 
со сигурност знаете дека се безбедни. Овие сајтови подоцна ќе и 
припаднат на листата на дозволени сајтови во апликацијата Мој 
Прелистувач.

2. Инсталација на Мој Прелистувач  
 
Постапката на инсталација на апликацијата е вообичаена и едноставна и 
во ништо не се разликува од инсталациите на останатите софтверски 
апликации. 

1. Преземете ја апликацијата преку интернет 
2. Со двоен клик на преземениот документ (my-browser_mk.exe) ќе 

зaпочне инсталацијата на апликацијата 
3. Следете ги инструкциите за време инсталацијата 
4. Откако ќе заврши инсталацијата, во менито Start и на Desktop ќе 

најдете икона „Мој Прелистувач“ 
 
 
 
3. Активирање на Мој Прелистувач  
 
При стартувањето на апликацијата за прв пат, ќе Ви се прикаже форма за 
активирање на апликацијата. 
Активирањето се врши со внесување на Вашиот е-маил во полето Е-маил: 
и со внесување на серискиот број во полето Сериски броj. 
 
Серискиот број е: surfajbezbedno 

4. Подесување на Мој Прелистувач 
 
1. За да започнете со подесување на параметрите на Мој Прелистувач 
најпрво треба да се најавите во делот за родители. Вашата „почетна“ ло-
зинка за влез во овој дел е родител. Ви препорачуваме веднаш откако ќе 
влезете во делот на родители, да ја замените лозинката со Ваша (нова) ло-
зинка. 

2. Откако ќе влезете во делот за подесување, најпрво ќе се отвори 
опцијата Родител која во себе ги содржи подопциите: лозинка, помош, 
историја на логирања и историја. Во делот Лозинка можете на ја 
замените првичната лозинка со нова, да одберете опција за ставање 
лозинка при затварење на апликацијата т.е. кога детето ќе се обиде да ја 
затвори апликацијата и да продолжи да го користи комјутерот, ќе се 
појави прозорче во кое ќе ја побара „лозинката за затварање“ која Вие сте 
ја поставиле и на крајот можете да вклучите опција која што ќе го 
вклучува Мој Прелистувач при секое вклучување на компјутерот. 

3. Подопцијата Помош обезбедува линк до веб страната на Мој Прелистувач 
и овозможува испраќање на е-маил до одделот за поддршка. 

4. Делот Историја на логирање Ви дава можност да прегледате на кој 
датум и во колку часот корисникот (детето) се најавил и одјавил од 
апликацијата Мој Прелистувач. 

5. Додека пак, делот Историја ќе Ви обезбеди список на веб страни кои 
детето ги посетило или се обидело да ги посети на одреден датум и час. 

6. Опцијата Корисник е наменета за подесување на нови корисници 
(деца) и ги содржи подопциите: додади корисник, измени корисник, 
обележувачи и веб сајтови. Во делот Додади корисник можете да го 
внесете името на Вашето дете и да доделите лозинка за користење од 
страна на детето и на крај да ставите сликичка од Вашето дете (корисник). 

7. Измени корисник овозможува да се вршат промени на корисничкото 
име на детето, неговата лозинка и сликичка. 

8. Опцијата Обележувачи служи за ставање и изменување на дозволените 
веб страни во обележувач за секое дете (корисник) поодделно. 

9. За секој веб сајт за кој што сметате дека треба да биде дозволен, Вие 
како родител можете да ставите опис на веб сајтот и да ја внесете веб 
адресата. Истовремено оваа веб адреса може да се запише и кај другите 
корисници (деца) и во листата на дозволени веб сајтови. 
 
 

 

http://www.my-browser.org/mk�


www.my-browser.org/mk   support@my-browser.org 

10. Опцијата измени ќе Ви овозможи во секое време да направите измени 
на описот и на веб адресата на веб сајтот. 

11. Делот Веб сајтови служи за внесување на нови дозволени или 
недозволени веб сајтови. На пример: сакате да додадете веб сајт во 
дозволените веб сајтови и ја внесувате адресата: www.website.com во 
делот на дозволени сајтови, меѓутоа во исто време сакате да забраните 
пристап до веб сајтот: www.download.website.com, па затоа оваа веб 
адреса ќе ја ставите во листата на блокирани веб сајтови. 

12. Истовремено опцијата на дозволени и блокирани веб сајтови, дава 
можност овие сајтови да се изменуваат и/или избришат. 

13. Третиот и последен дел Подесувања ќе Ви овозможи да подесите: 
распоред на користење, квота на користење и ограничувања при 
користењето на апликацијата. Опцијата Распоред Ви дава можност да ги 
означите деновите во неделата и времето (часовите) кога Мој Прелистувач 
ќе може да се користи. 

14. Квота - ограничува колку време може да се помине на Мој Прелистувач 
на основа на дневно и неделно користење. 

15. Преку избор на опциите во делот Ограничувања ќе бидете во можност: 
да ги онеспособите иконите на Desktop, да го онеспособите пристапот до 
Taskbar, да ги онеспособите копчињата за минимизирање и максимизирање 
на апликацијата и да ги онеспособите комбинациите на копчињата на 
тастатурата: Alt-Tab, Ctrl-Esc ... Преку овие опции Вие ќе ги заштитите 
документите во компјутерот и ќе оневозможите пристап до други апликации 
инсталирани на комјутерот. 

16. Откако ги завршивте сите подесувања во делот Родителски надзор 
може да преминете на користење на апликацијата од страна на корисниците 
(децата). Изберете ја опцијата Корисник и на соодветното дете (корисник) 
внесете ја соодветната лозинка која предходно ја доделивте. 

17. Под опцијата Обележувачи корисникот (детето) сега ќе може да ја 
најде листата на дозволени сајтови која предходно ја дефиниравме. Секое 
дете (корисник) може да има своја листа на обележувачи т.е. дозволени веб 
сајтови, а Вие во секое време можете да ја промените и/или проширите оваа 
листа. Сите веб сајтови кои не се на оваа листа на дозволени веб сајтови, 
истовремено се блокирани за пристап. 

18. Со избор на опцијата Корисник, во секое време можете да одјавите 
еден корисник (дете) и да најавите друг корисник (дете). 

